VENDIM
Nr.5, daté 26.1.2007

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamugo Anétar i “ “
Fehmi Abdiu Anétar i “ “
Kristofor Peci Anétar i “ “
Vjollca Megaj Anétare e “ “
Xhezair Zaganjori Anétar | “ “
Petrit Pllogi Anétar i “ “
Sokol Sadushi Anétar i “ “
Kujtim Puto Anétar i “ “

me sekretare Brunilda Bara, né datat 15.9.2006 dhe 26.9.2006, mori né shqyrtim né
seancé gjygésore me dyer té hapura ¢éshtjen nr.32/3 Akti, qé i pérket:

KERKUES: MITIKA BURNAZI

SUBJEKT I INTERESUAR: PETRO STEFANI, né mungesé.

OBJEKTI: Shfugizimi si i papajtueshém me Kushtetutén i vendimeve nr.21, daté
14.5.2003 té Kolegjit Civil t& Gjykatés sé Larté (dhoma e késhillimit); nr.356, daté 14.7.2004
té Gjykatés sé Rrethit Gjyqgésor Pogradec; nr.48, daté 4.3.2005 té Gjykatés sé Apelit Korcé
dhe nr.546, daté 4.5.2006 té Kolegjit Civil té Gjykatés sé Larté.

Kérkuesi ka parashtruar kéto shkage pér shfugizimin e vendimeve té mésipérme:

- Vendimi nr.21, daté 14.5.2003 i Kolegjit Civil t&¢ Gjykatés sé Larté (dhoma e
késhillimit) éshté rrjedhojé e njé procesi jo té rregullt ligjor, sepse gjykimi i ¢éshtjes éshté
béré pa u véné né dijeni kérkuesi pér kérkesén e rishikimit dhe pér gjykimin e késaj kérkese
nga ana e atij Kolegji.

- Pranimi dhe shqyrtimi i kérkesés pér rishikim, té subjektit té interesuar, éshté béré
tej afateve té parashikuara né nenin 496 té Kodit té Procedurés Civile, pér paragitjen e késaj
kérkese.

- Vendimet e dhéna pas pranimit té kérkesés pér rishikim mbéshteten né njé vendim
antikushtetues, prandaj edhe ato duhet té shfugizohen.

GJYKATA KUSHTETUESE,

pasi dégjoi relatorin e ¢éshtjes Kujtim Puto, kérkuesin gé kérkoi pranimin e kérkesés
dhe bisedoi ¢éshtjen né térési,

VEREN:

Me kérkesén e subjektit té interesuar, Petro Stefani, Kolegji Civil i Gjykatés sé Larté
(dhoma e késhillimit), me vendimin nr.21, daté 14.5.2003, ka vendosur pranimin e kérkesés
pér rishikimin e vendimit nr.341, daté 4.8.2000 té Gjykatés sé Rrethit Gjygésor Pogradec,
prishjen e kétij vendimi, si dhe t& vendimeve nr.151, daté 27.4.2001 té Gjykatés sé Apelit
Korgé dhe nr.1206, daté 10.12.2002 té Kolegjit Civil té Gjykatés sé Larté, gé e kané 1éné até
pjesérisht né fuqi, duke e dérguar céshtjen pér rigjykim né Gjykatén e Rrethit Gjyqgésor
Pogradec.

Nga gjykimi i ¢éshtjes rezultoi se Kolegji Civil i Gjykatés sé Larté, me vendimin e
mésipérm nr.21, daté 14.5.2003, ka pranuar kérkesén pér rishikim té subjektit té interesuar, pa



i dérguar kopjen e saj kérkuesit dhe pa e kaluar ¢éshtjen pér shqyrtim né seancé gjyqgésore.

Né céshtjen né shqyrtim, Gjykata Kushtetuese konfirmon edhe njé heré géndrimet e
mbajtura né vendimet e saj nr.17, daté 18.7.2005 dhe nr.8, daté 2.5.2006, sipas té cilave kemi
cenim té sé drejtés kushtetuese pér njé proces té rregullt gjygésor, né rastet kur kérkesa pér
rishikim nuk i dérgohet palés tjetér dhe kur nuk thirret ajo pér t’u dégjuar né Gjykatén e Larté.
Né kéto kushte, palét legjitimohen té véné né lévizje Gjykatén Kushtetuese.

Sipas neneve 134/1, shkronja “g”, dhe 131, shkronja “f”, t& Kushtetutés, individét
legjitimohen té véné né lévizje Gjykatén Kushtetuese pér shqyrtimin e ankesave té tyre nése
kéto ankesa pérmbajné pretendime pér njé proces té rregullt ligjor dhe nése ankuesit i kané
shterrur té gjitha mjetet juridike pér mbrojtjen e kétyre té drejtave.

Kérkesa pér rishikim éshté njé mjet i jashtézakonshém ankimi pér goditjen e
vendimeve té formés sé preré, e cila jo vetém shqyrtohet drejtpérdrejt nga Kolegji Civil i
Gjykatés sé Larté, por pas prishjes sé vendimit nga kjo e fundit, pala né proces, e cenuar nga
prishja e vendimit, nuk ka asnjé mundési e mjet procedural té& kundérshtojé argumentet e palés
tjetér dhe pranimin e kérkesave té késaj pale nga Gjykata e Larté.

Neni 494 i Kodit té Procedurés Civile ka pércaktuar rastet e shkaget e rishikimit té njé
vendimi gé ka marré formé té preré dhe Kolegji Civil i Gjykatés sé Larté e prish vendimin e
formés sé preré kur ato vértetohen né gjykim. Né ¢éshtjen né shqyrtim kolegji, né vendimin
nr.21, daté 14.5.2003, ka pranuar se prova shkresore e paragitur nga kérkuesi “ka réndési
esenciale pér zgjidhjen e ¢éshtjes”, se ajo “éshté zbuluar rishtas” dhe se ajo “nuk mund té
dihej nga kérkuesi, gjaté shqyrtimit té ¢céshtjes nga ana e gjykatés”.

NEé rastin né shqyrtim, Kolegji Civil i Gjykatés sé Larté pranoi kérkesén, duke béré
vlerésimin e provave jo thjesht né kéndvéshtrimin e zgjidhjes né themel té c¢éshtjes, por né
vlerésimin e tyre né raport me kérkesat e nenit 494/a t& Kodit té Procedurés Civile. Pér kété
gjykim dhe pér konkluzionet e gjykatés né pérgjigje té kérkesave té nenit 494 té Kodit té
Procedurés Civile, kérkuesi nuk ka mijet tjetér ankimi té efektshém pér té kundérshtuar
cenimin e parimeve té njé procesi té rregullt gé ka sjellé si pasojé prishjen e vendimit. Edhe
pse céshtja kthehet pér rigjykim, procesi gjyqésor do té vazhdojé lidhur me themelin e
céshtjes, por jo pér pretendimet pér kushtet ligjore té rishikimit né Kolegjin Civil té Gjykatés
sé Larté. Kété arsyetim e ka pranuar edhe veté Gjykata e Larté né vendimin nr.546, daté
4.5.2006 me rastin e shqyrtimit té rekursit pas rigjykimit té késaj céshtjeje, duke pranuar se
“edhe pretendimet lidhur me zbatimin e gabuar nga kolegji civil té€ kérkesave té nenit 494 té
Kodit té Procedurés Civile né dhénien e vendimit nr.21, daté 14.5.2003, me té cilin éshté
pranuar kérkesa pér rishikimin e vendimit, nuk pérbé&jné objekt shqyrtimi né kété gjykim né
Gjykatén e Larté.

Ashtu si¢ éshté shprehur edhe Gjykata Europiane pér té Drejtat e Njeriut (¢éshtja
Ahdivar, etj. — kundér Turqgisé; vendimi nr.21893, daté 16.9.1996, véllimi 1996 - 1V)
“shterrimi i mjeteve nénkupton qé kérkuesi t’i drejtohet mjeteve gé jané efektive dhe té
mjaftueshme pér té realizuar ndregjen e shkeljeve té lejuara”. Kéto pretendime, pérsa i pérket
kérkesave té ligjit procedural e material pér rishikimin, mund té mos jené efektive kur
paragiten né gjykaté gjaté rishqyrtimit té& céshtjes, pérderisa nuk pranohen té vihen né
diskutim nga kéto gjykata. Jo vetém kaq, por respektimi i parimit kushtetues té procesit té
rregullt nuk mund té pranohet se fillon vetém né rigjykimin e c¢éshtjes né gjykatén e rrethit.
Ky parim éshté i detyrueshém té respektohet né té gjitha proceset ku vihen né lojé té drejtat e
fituara dhe siguria juridike qé rrjedh prej tyre.

Kérkuesi ka parashtruar gjithashtu se Kolegji Civil i Gjykatés sé Larté nuk i ka
komunikuar atij kopjen e kérkesés sé palés tjetér pér rishikim.

Lidhur me kété pretendim, Gjykata Kushtetuese thekson edhe njé heré se e drejta e
palés pér t’u njoftuar pér argumentet e faktet e parashtruara né ankimin e palés tjetér, éshté
pjesé e sé drejtés sé individit pér njé proces té rregullt ligjor, népérmjet sé cilés atij i krijohet
mundésia té pérgatisé mbrojtjen e vet e té parashtrojé argumentet ndaj pretendimeve té palés
tjetér. Neni 442 i Kodit té Procedurés Civile e pércakton kérkesén pér rishikim si mjet ankimi,
ndérsa neni 447 i tij nuk e pérjashton Gjykatén e Larté nga detyrimi gé ka gjykata pér t’ia
njoftuar kété kérkesé pér rishikim palés tjetér, pavarésisht nga fakti se ¢éshtja do té shqyrtohet
né dhomén e késhillimit apo do té kalojé pér shqyrtim né seancé gjygésore.



Nga materialet e céshtjes rezulton se Gjykata e Larté ka vendosur né dhomén e
késhillimit prishjen e vendimit té Gjykatés sé Rrethit Gjygésor Pogradec, si dhe té vendimeve
té tjera qé e kané 1éné né fuqi pjesérisht kété vendim.

Nga pérmbajtja e dispozitave té Kodit té Procedurés Civile pér rishikimin rezulton se
Kolegji Civil i Gjykatés sé Larté né dhomén e késhillimit verifikon nése kérkesa éshté béré
brenda afateve procedurale, nése kérkesa éshté béré nga ata qé e kané kété té drejté, nése
kérkesa éshté né térési e mbéshtetur né ligj e né prova, etj. Dhoma e késhillimit paraqgitet si
organizém qé bén seleksionimin e kérkesave, d.m.th. nése jané paragitur shkage pér kalimin
né seancé. Nése kérkesat e ligjit pér kalimin né seancé nuk jané plotésuar, dhoma e késhillimit
vendos mospranimin e kérkesés, por kur ato plotésohen, gjykata nuk mund té vendosé
drejtpérdrejt prishjen e vendimit pa respektuar parimet kushtetuese e sidomos ato té dégjimit
té drejtpérdrejté té paléve e té barazisé sé mundésive e té mjeteve.

Né rastin né shqyrtim, Kolegji Civil i Gjykatés sé Larté, ka vendosur prishjen e
vendimit té formés sé preré vetém mbi bazén e pretendimeve té subjektit té interesuar té
parashtruara né kérkesén e vet dhe pa dégjuar pretendimet e kérkuesit lidhur me dobishmériné
e réndésiné e provave té paragitura pér ¢éshtjen né gjykim, si dhe pér mundésiné e marrjes e
paragitjes sé tyre né gjykimet e zhvilluara. Né kété ményré, ai éshté véné né pozité krejtésisht
té pafavorshme né raport me palén tjetér.

Ashtu sic theksohet edhe né vendimin nr.8, daté 2.5.2006 té Gjykatés Kushtetuese, e
drejta pér njé proces té rregullt gjygésor pérfshin edhe nocionin se té dyja palét né proces
kané té drejté t& kené informacion pér faktet e argumentet e palés kundérshtare dhe qé secila
prej tyre té dégjohet nga gjykata mbi bazén e parimit t€ barazisé sé arméve apo té
kontradiktoritetit né gjykim. Shqyrtimi i ¢éshtjes dhe nxjerrja e konkluzioneve nga gjykata
vetém mbi bazén e provave té paragitura nga njé palé pa dégjuar pretendimet e komentet e
palés tjetér, éshté shogéruar né ¢éshtjen né shqyrtim me prishjen e vendimit té formés sé
preré, pra me cenimin e gjendjes juridike té krijuar dhe té sé drejtés sé fituar mé paré. Kéto té
drejta nuk mund té cenohen pa u respektuar té drejtat kushtetuese té paléve né gjykim.

Pas vendimit nr.21, daté 14.5.2003 té Kolegjit Civil té Gjykatés sé Larté, me té cilin
éshté pranuar kérkesa pér rishikim, Gjykata e Rrethit Gjygésor Pogradec ka shqyrtuar
céshtjen pérséri dhe ka dhéné vendimin nr.356, daté 14.7.2004, gé éshté 1éné né fugi nga
Gjykata e Apelit Korgé, me vendimin nr.48, daté 4.3.2005. Té dyja kéto vendime té fundit,
ashtu si edhe vendimi nr.546, daté 4.5.2006 i Kolegjit Civil té Gjykatés sé Larté, me té cilin
nuk éshté pranuar rekursi i kérkuesit kundér vendimeve té gjykatave té rrethit e apelit, jané
dhéné mbi bazén e vendimit té Gjykatés sé Larté, i cili si¢ arsyetuam mé lart ka cenuar
parimet kushtetuese pér njé proces té rregullt ligjor. Si rrjedhojé edhe kéto vendime duhet té
shfugizohen dhe ¢éshtja duhet dérguar né Gjykatén e Larté pér rishqyrtimin e kérkesés pér
rishikim, té subjektit té interesuar.

PER KETO ARSYE,

Gjykata Kushtetuese e Republikés sé& Shqipérisé, né mbéshtetje té neneve 72 e 77 té
ligjit nr.8577, daté 10.2.2000 “Pér organizimin dhe funksionimin e Gjykatés Kushtetuese té
Republikés sé Shqipérisé”, me shumicé votash,

VENDOSI:

- Shfugizimin si té papajtueshém me Kushtetutén té vendimeve nr.21, daté 14.5.2003
té Kolegjit Civil t& Gjykatés sé Larté (dhoma e késhillimit); nr.356, daté 14.7.2004 té
Gjykatés sé Rrethit Gjygésor Pogradec; nr.48, daté 4.3.2005 té Gjykatés sé Apelit Korcé dhe
nr.546, daté 4.5.2006 té Kolegjit Civil té Gjykatés sé Larté (dhoma e késhillimit).

- Dérgimin e ¢éshtjes pér rishgyrtim né Kolegjin Civil té Gjykatés sé Larté.

Ky vendim éshté pérfundimtar, i formés sé preré dhe hyn né fuqgi ditén e botimit né
Fletoren Zyrtare.



MENDIMI | PAKICES

Jemi kundér vendimit, duke parashtruar kéto arsye:

Ashtu si me té drejté pranohet né teori, “procesi i rregullt ligjor nuk éshté njé e drejté
universale gé i mbulon té gjitha té drejtat e tjera kushtetuese té individit; ai éshté vetém njé
proceduré e rregullt gjygésore, né té cilén testohen té gjitha té drejtat e tjera”.!

Kété kuptim ka edhe neni 42 pika 1 i Kushtetutés, i cili procesin e rregullt ligjor e
pércakton si njé mjet kushtetues gé garanton té drejtat themelore, si até té lirisé, pronés ose té
drejta té tjera té njohura me Kushtetuté apo me ligj.

Duke analizuar sa mé sipér e duke u ballafaguar me vendimin e shumicés, kemi
arritur né konkluzion se procesi i rregullt ligjor ka anén e vet formale, ashtu si dhe anén
substanciale. Nga piképamja formale, procesi i rregullt ligjor konceptohet gabimisht si géllim
né vetvete, si njé e drejté kushtetuese gé mund té géndrojé mé vete, pa u lidhur me té drejtat
konkrete gé garanton. Kétij géndrimi formal nuk i ka shpétuar vendimi i shumicés.

E théné shkurtimisht, ideja e kérkesés dhe e vendimit ka gené: shqyrtimi i kérkesés
pér rishikim nuk iu nénshtrua njé procesi té rregullt e mé konkretisht né shqyrtim nuk u thirr
kérkuesi pér té parashtruar piképamjet e tij lidhur me provat e paragitura ku mbéshtetej
kérkesa pér rishikim. E marré né veganti kjo fazé, éshté evidente shkelja né proces. Por, mé e
réndésishmja, thelbésorja éshté: a cenoi kjo shkelje té drejtat gé pretendon té mbrojé kérkuesi
(té drejtén pasurore)? Ne mendojmé se jo. Kjo pér shkak se ato ¢’ka do té pérbénin prapésim
né procesin né Gjykatén e Larté jané ezauruar nga kérkuesi térésisht né té gjitha shkallét e
gjykimit, né rishgyrtimin e ¢éshtjes e pér té cilat éshté dhéné pérgjigje né kéto gjykime.

Pa marré parasysh specifikén e kétij gjykimi, té parashtruar mé sipér, shumica ka
marré vendim pér té shfugizuar té gjitha vendimet gé dalin nga kéto gjykime, e pér té filluar
pérséri njé zinxhir té ri gjykimesh vetém pér njé shkak, thellésisht formal, até gé té thirret
kérkuesi nga Gjykata e Larté e té dégjohen pretendimet (prapésimet) e tij (té cilat ai i ezauroi
gjaté gjykimeve dhe gé gjykatat i vlerésuan si té pambéshtetura).

Veg sa mé sipér, lidhur me kuptimin formal té procesit té rregullt ligjor, né kété
¢éshtje shumicés duhej t’i kishte térhequr vémendjen edhe thjesht fakti se vlera e objektit té
kétij konflikti té stérzgjatur e gé do vazhdojé té zgjatet zor se do t€ mbulojé qofté edhe
minimalisht shpenzimet gjyqésore?!?, e gé pér mé tepér nuk do té sjellé asnjé risi né
jurisprudencén kushtetuese.

ANETARE: K. PECI, A. KARAMUCO

! K.Traja “Drejtésia Kushtetuese”, fage 263

